
ᓄᑖᖅ ᐊᐅᐸᓘᑉ ᓄᓇᓂᖓᓂ ᐋᓐᓂᐊᓯᐅᕐᑕᐅᕕᒃ: ᓴᓇᔭᕕᓂᖅ ᒪᓕᑦᓱᑎᑦ 
ᐊᓪᓚᖑᐊᕐᑕᐅᒋᐊᓪᓚᑐᕕᓂᕐᒥᒃ ᖃᓄᐃᓗᕈᓯᕐᒥ ᐱᒍᑦᔨᓂᕐᒥ 

 

ᑰᑦᔪᐊᖅ, ᓯᑦᑎᒻᐱᕆ 18, 2023 

ᓄᑖᖅ ᓄᓇᓕᐅᑉ ᐋᓐᓂᐊᓯᐅᕐᑕᐅᕕᖓ ᐊᐅᐸᓗᒻᒥ, ᐊᑎᖓ ᖃᓪᓕᓴᕐᕕᒃ ᐊᑦᓯᑕᕕᓂᐅᑦᓱᓂ ᐊᐅᐸᓗᒻᒥᐅᓄᑦ, ᑐᑭᓕᒃ 
ᐊᓯᑦᔨᒪᕆᓐᓂᒥᒃ ᓄᓇᕕᒻᒥᐅᓄᑦ. ᐃᒫᓕ, ᓄᑖᖅ ᐋᓐᓂᐊᓯᐅᕐᑕᐅᕕᒃ ᐅᑭᐅᕐᑕᑐᒥ ᓄᓇᓕᐅᑉ ᐋᓐᓂᐊᓯᐅᕐᑕᐅᕕᖏᓐᓂ 
ᑐᖕᖓᕕᖃᕐᖁᑦ ᐃᓱᒪᒋᔭᐅᔪᒥᒃ “ᐃᓂᒃ ᖃᓄᐃᒍᓐᓀᕕᒃ”, ᐃᒣᒻᒪᑦ ᑌᑦᓱᒪᓂ, ᓄᓇᕕᒻᒥᐅᑦ ᐃᓱᒪᒋᔭᖃᖃᑦᑕᑕᓯᒪᒻᒪᑕ 
ᓄᓇᓕᐅᑉ ᐋᓐᓂᐊᓯᐅᕐᑕᐅᕕᖓᓂᒃ “ᐃᓂᒃ ᐅᐸᑦᑕᐅᓲᖅ ᐋᓐᓂᐊᔪᓄᑦ” (ᐋᓐᓂᐊᕕᒃ ). ᑖᓐᓇ ᓄᑖᖅ ᖃᓄᐃᓗᕈᓯᖅ 
ᓄᐃᑦᓯᒍᑎᐅᓐᓂᖁᖅ ᖃᓄᐃᓕᖓᓂᑦᓴᖓᓂᒃ ᐱᒍᑦᔨᕕᐅᑉ, ᐃᓂᓪᓚᖓᒍᓯᖓ ᐊᓪᓚᖑᐊᕐᑕᐅᒪᓂᖓᓗ. ᑕᒪᓐᓇ ᐱᓪᓗᒍ, 
ᐃᓄᐃᑦ ᐱᐅᓯᑐᖃᕐᒥᑎᒍᑦ ᐋᓐᓂᐊᓯᐅᕆᓂᕐᒥ ᐃᓚᐅᔪᑦ, ᐃᓗᕐᕈᓯᒥ ᐊᑑᑎᕕᑦᓴᖃᕐᓱᓂ, ᐃᓘᓐᓇᓕᒫᖓ 
ᑮᓇᐅᔭᖃᕐᑎᑕᐅᑦᓱᓂ ᑐᕐᖃᑕᕐᕕᖓᓄᑦ ᐃᓗᓕᓯᓕᕆᓂᕐᒥ ᐃᓄᓕᕆᓂᕐᒥᓗ ᐱᒍᑦᔨᒍᑎᖏᓐᓂᑦ ᑯᐯᒃᒥ. 

ᐊᐅᒡᒍᓯᐅᓚᐅᔪᒥ, ᐱᓇᓱᑦᑎᖏᑦ ᐅᖓᕙᒥ ᑐᓚᑦᑕᕕᒃ ᐋᓐᓂᐊᕕᖓᓂᓅᑦᓯᓂᕐᖁᑦ ᐱᖁᑎᖏᓐᓂᑦ ᐱᓇᓱᑦᑕᒥᓂᓗ 
ᐊᐅᐸᓗᒻᒥ ᐋᓐᓂᐊᓯᐅᕐᑕᐅᕕᕕᓂᖓᓂᑦ ᓄᑖᒧᑦ ᐱᒍᑦᔨᕕᒻᒧᓱᒋᑦ. ᐃᓂᖃᕐᓯᒪᔪᖅ ᐃᓪᓗᐊᐱᐅᑦᓱᓂ ᐊᖏᓂᓕ 136 ᒥᑌᑦ 
ᓯᒃᑭᑕᓪᓗᐊᑦ ᐃᓪᓗᓕᐅᕐᑕᕕᓂᖅ 1979ᒥ, ᓄᑖᖅ ᐋᓐᓂᐊᓯᐅᕐᑕᐅᕕᒃ ᐊᖏᓂᓕᒃ 2 035 ᒦᑌᑦ ᓯᒃᑭᑕᓪᓗᐊᒐᓚᓐᓂᑦ 
ᐋᓐᓂᐊᓯᐅᕐᑕᐅᒋᐊᓕᓐᓂᑦ ᑲᒪᒋᖕᖓᑎᐅᓂᐊᕐᑐᓂᑦ ᓄᓇᓕᒻᒥ. 

 

ᓄᑖᖅ ᐊᓐᓂᐊᓯᐅᕐᑕᐅᕕᒃ ᐅᒃᑯᐃᑕᐅᓐᓂᖁᖅ ᐅᓪᓗᒥ ᕿᑎᕋᓕᕇᒥ ᐁᓯᒪᑎᓪᓗᒋᑦ, ᐃᓚᐅᔪᑦ ᑲᑎᕕᒃ ᓄᓇᓕᓕᒫᑦ 
ᑲᕙᒪᖓ, ᐊᐅᐸᓗᒻᒥᐅᑦ ᐊᒻᒪᓗ ᓄᓇᓕᒻᒥ ᐱᓇᓱᖃᑎᖏᑦ. 

 

“ᐅᐱᒍᓱᒃᑯᒍᑦ ᐊᓕᐊᓱᒍᑎᖃᕐᓱᑕᓗ ᐅᒃᑯᐃᑕᐅᓂᖓᓂᒃ ᐊᐅᐸᓗᒻᒥ ᓄᓇᓕᖓᑕ ᐋᓐᓂᐊᓯᐅᕐᑕᐅᕕᖓᓂᒃ, ᐃᓂᒃ ᑲᓲᒪᕕᒃ 
ᓄᐃᑕᑎᑦᓯᔪᖅ ᑐᓂᒪᑦᓯᐊᓂᑦᑐᓂᑦ ᐃᓗᓯᕐᓱᓯᐊᕆᐊᖃᕐᓂᒥᒃ ᐱᕙᓪᓕᐊᕆᐊᖃᕐᓂᖓᓂᒃ ᐃᓄᐃᑦ ᓄᓇᓕᖓ. 
ᐅᐊᕈᑎᒋᓪᓗᑎᑦ ᐱᐅᓯᑐᖃᕐᓂᑦ ᐊᒻᒪᓗ ᑕᑯᓐᓇᐅᔮᕐᑕᐅᔪᓂᑦ ᓯᕗᓂᕐᑎᓂ, ᐅᖃᐅᓯ ᖃᓄᐃᖕᖏᓯᐊᕐᕕᒃ (“ᐃᓂᒃ 
ᐃᓱᕐᕆᓯᕕᒋᔭᕗᑦ”) ᓄᐃᑦᓯᔪᖅ ᑐᖕᖓᕕᓪᓚᕆᖓᓂᒃ ᑖᑦᓱᒪᐅᑉ ᐱᒋᐊᕐᑎᑕᐅᓂᖓᓂᒃ. ᐃᓗᐊᓂ ᑖᑦᓱᒪ, ᐊᑕᐅᑦᓯᑯᑦ 
ᐱᕙᓪᓕᐊᒐᓱᓐᓂᒥᒃ ᓄᐃᑦᓯᒐᓱᑦᓱᑕ, ᐊᑐᓂ ᐃᓄᐃᑦ ᐱᒍᓐᓇᑕᓕᒫᒥᓄᑦ ᑎᑭᐅᑎᒍᓐᓇᓂᐊᕐᒪᑕ, ᐱᑐᑦᓯᒪᖃᑎᒌᓪᓚᕆᓗᑎᑦ 
ᐊᒻᒪᓗ ᓯᕗᓂᑦᓯᐊᖃᕐᓗᑎᑦ”. 

 



 
 

 

- ᔨᓂᕗ ᒪᓂᒃ-ᒐᑦᑭᓪᔅ, ᑲᒪᔨᒻᒪᕆᒃ, ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔨᒃᑯᓂ  

ᐅᖓᕙᒥ ᑐᓚᑦᑕᕕᒃ ᐊᓐᓂᐊᕕᖓ ᐊᓕᐊᓱᒃᑯᑦ ᐊᑦᔨᒋᖕᖏᑐᓂᑦ ᐱᒍᑦᔨᒍᑎᓂᑦ ᐊᑐᐃᓐᓇᐅᑎᑦᓯᓂᕐᒥᓂᒃ 
ᐃᓗᓯᓕᕆᔭᐅᒍᑎᓂᑦ, ᐃᓄᓕᕆᔭᐅᒍᑎᓂᑦ ᐊᒻᒪᓗ ᓄᓇᓕᒻᒥᒃ ᐱᒍᑦᔨᒍᑎᓂᑦ, ᐃᓅᓱᑦᑐᐃᑦ ᓴᐳᒻᒥᔨᖏᑦᑕ ᐱᒍᑦᔨᒍᑎᖏᑦ 
ᐃᓚᐅᑎᑕᐅᕗᑦ ᑖᒃᓱᒥᖓᑦᓭᓇᖅ ᐱᒍᑦᔨᕕᒻᒥᓂᐊᕐᓱᑎᑦ ᐃᑲᔪᕐᓯᒍᑎᐅᓂᐊᕐᑐᖅ ᐊᐅᐸᓘᑉ ᓄᓇᓕᖓᓂᒥᐅᓂᑦ. ᐃᓄᐃᑦ 
ᐃᓗᕐᕈᓯᖓ ᓄᐃᑕᕗᖅ ᑖᑦᓱᒥᖓ ᓄᑖᒥᒃ ᐱᒍᑦᔨᒍᑎᒥᒃ, ᓇᑯᕐᒦᖁᒍᑦ ᐃᓚᐅᑎᑕᐅᒻᒪᑦ ᖃᕆᐊᖅ 
ᖃᓄᐃᖕᖏᓯᐊᕆᐊᖃᕐᓂᓕᕆᓂᕐᒧᑦ ᐱᓇᓱᑦᑕᐅᕕᒃ ᐃᓅᖃᑎᒌᓄᑦ ᐃᓗᕐᕈᓯᑎᒍᓪᓗ ᐊᑑᑎᕕᐅᖃᑦᑕᓂᐊᕐᒪᑦ.  

ᓄᑖᖅ ᓄᓇᓕᐅᑉ ᐋᓐᓂᐊᓯᐅᕐᑕᐅᕕᖓ ᐊᒥᓱᒐᓚᓐᓂᑦ ᖃᕆᐊᖃᕐᖁᖅ ᐋᓐᓂᐊᓯᐅᕐᑕᐅᕕᓐᓂᒃ, ᐃᓂᖃᕐᓱᑎᓗ ᑎᒥᒥᒃ 
ᓄᒃᑭᓴᕐᕕᒥᒃ ᐊᒻᒪᓗ ᐃᑲᔪᕐᑕᐅᒋᐊᓕᓐᓂᑦ ᐃᑲᔪᕈᑎᖏᑦ, ᐄᕐᖃᒐᖃᐅᑎᒃ, ᐊᐅᖏᕐᑕᐅᒍᑎᓂᑦ ᖃᐅᔨᓴᕐᕕᒃ, ᑭᒍᑎᓕᕆᕕᒃ, 
ᖃᕆᐊᖅ ᑕᕐᕋᑐᕐᑕᐅᕕᒃ, ᐊᓪᓚᕖᑦ ᐊᒻᒪᓗ ᐊᒥᓱᐃᓄᑦ ᐊᑐᕐᑕᐅᔪᑦ ᐃᓃᑦ ᐱᓇᓱᑦᑎᓄᑦ, ᓄᓇᒃᑰᔪᖃᐅᑎᒃ 
ᐅᐃᒪᓇᕐᑐᓯᐅᑎᒃ ᐊᒻᒪᓗ ᓯᑭᑑᖃᐅᑎᒃ  ᐋᓐᓂᐊᓯᐅᕐᑕᐅᕕᒻᒨᓚᐅᕋᑎᑦ ᐱᒍᑦᔨᒍᑎᓂᑦ.” 

- ᓛᕆ ᒍᐊᑦ, ᑲᒪᔨᒻᒪᕆᒃ, ᐅᖓᕙᒥ ᑐᓚᒃᑕᕕᒃ ᐋᓐᓂᐊᕕᖓᓂ 

 
ᐅᖓᕙᒥ ᑐᓚᑦᑕᕕᒃ ᐋᓐᓂᐊᕕᖓ 

ᐅᖓᕙᒥ ᑐᓚᑦᑕᕕᒃ ᐋᓐᓂᐊᕕᖓ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᐱᒍᑦᔨᔨᐅᕗᖅ ᐊᑦᑕᓀᑦᑐᓱᑎᑦ, ᐊᑐᐃᓐᓇᐅᓱᑎᑦ 
ᐱᒍᑦᔨᓯᐊᕐᓱᑎᓗ 7ᓂᑦ ᓄᓇᓕᓐᓂᑦ ᐅᖓᕙᐅᑉ ᓯᑦᔭᖓᓃᑦᑐᓂᑦ ᐃᓚᐅᒻᒥᑎᓪᓗᒍ ᐃᕕᕐᑎᓯᕕᓐᓂᑦ ᐱᒍᑦᔨᒍᑏᑦ 14ᓂᑦ 
ᐃᓄᐃᑦ ᓄᓇᓕᖏᓐᓂ ᓄᓇᕕᒻᒥ. ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᐱᒍᑦᔨᒍᑏᑦ ᐱᓇᓱᑦᑕᐅᔪᑦ ᐋᕐᕿᒋᐊᕐᑕᐅᒪᔪᑦ 
ᐃᓄᖁᑎᖏᑦᑕ ᑭᖕᖑᒪᒋᔭᖏᓐᓄᓕᖓᑦᓱᑎᑦ ᐊᒻᒪᓗ ᓄᓇᖁᑎᖓᑕ ᖃᓄᐃᑦᑐᑯᓪᓚᕆᓐᓂᖏᑎᒍᑦ, ᒪᓕᑦᓱᑎᑦ ᔦᒻᔅ ᐯ 
ᑯᐯᒃᓗ ᑕᕐᕋᖓᓂ ᐊᖏᖃᑎᒌᒍᑎᖓᓂᒃ ᐊᒻᒪᓗ ᐱᖁᔭᕐᒥᒃ ᐱᑦᔪᑎᓕᒻᒥᒃ ᐃᓗᓯᓕᕆᓂᕐᒥ ᐱᒍᑦᔨᒍᑎᓂᑦ ᐃᓄᓕᕆᓂᕐᒥᓗ 
ᐱᒍᑦᔨᒍᑎᓂᑦ. 
 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᑦ 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᐅᓕᒫᓂᒃ ᐱᒍᑦᔨᔨᐅᕗᑦ ᑎᒥᖕᖑᑎᑕᕕᓂᖅ 1978ᒥ ᔦᒻᔅ ᐯ ᑯᐯᒃᓗ 
ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᔭᓕᒃ ᑯᐯᒃ ᓄᓇᖁᑎᓕᒫᑲᓴᖓᓂᒃ 55 ᐃᑰᑕᖓᑕ ᑕᕐᕋᖓᓂᒃ ᐃᓗᓯᓕᕆᔭᐅᑎᑦᓯᓂᕐᒧᑦ 
ᐊᒻᒪᓗ ᐃᓄᓕᕆᓂᕐᓄᑦ ᐱᒍᑦᔨᒍᑎᓂᑦ ᐃᓄᖁᑎᖏᓐᓂᑦ 14ᓂᑦ ᓄᓇᓕᓐᓃᑐᓂᑦ. 

 
ᐱᓯᒪᔪᖅ: 
ᐅᖓᕙᒥ ᑐᓚᑦᑕᕕᒃ ᐋᓐᓂᐊᕕᖓᓂ 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 
 
ᑐᑭᓯᒋᐊᕐᕕᐅᒍᓐᓇᑐᖅ: 
ᔨᓐᑦ ᐱᓕᐊᕐᑦ-ᔪᓴᕝ 
ᐊᑕᐅᑦᓯᑯᓕᕐᑎᓯᔨᒃ ᑐᓴᕋᑦᓴᓕᕆᕕᒻᒥ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐱᒍᑦᔨᕕᖓᓂ 
ᐅᖄᓚᐅᑎᖓ: 438.969.0554 
yentl.beliard-joseph.rr17@ssss.gouv.qc.ca 
 
ᓇᑕᓕ ᐳᐊᕆᔨ 
ᐳᕐᑐᓂᕐᓴᓂ ᐃᒫᙰᕐᑎᒃ ᑐᓴᕋᑦᓴᓕᕆᕕᒻᒥ, ᐅᖓᕙᒥ ᑐᓚᑦᑕᕕᒃ ᐋᓐᓂᐊᕕᖓ 
ᐅᖄᓚᐅᑎᖓ: 819.964.2905 l ᓃᓂᕐᓗᒍ. 308 
nathalie.poirier.cstu@ssss.gouv.qc.ca 

